
 

Alpenflieger 
 

Göschene Airolo   Stubete Gäng        
 

 

Mach mal e chli Sport hend's gseit/ Chli Bewegig tät dir guet, hend's gmeint. 

Yoga hend sie sich denn überleit/ Wär so öppis für mich/ Gang mal z'Abig wieder us, hends gseit/ 

Tabetewechsel tät dir guet, hend's gmeint/ Irgendwie mal öppis anders, weisch/ Wär no guet für dich 

  

Aha, aha mm hm so so/ Göschene-Airolo, momoll ich lose scho no, so halbägs zue/  

Aha, aha mm hm so so/ Göschene-Airolo, momoll ich maches de scho so/  

irgendwenn chum ich dezua 

  

Iss ned so viel Zucker, hend's mer gseit/ Lueg die Schoggi, die git's au in light, Zu siech luege, das isch 

s'Eimaleis/  Lieber hüt als morn/  Lis wiedr mal es guets Buech hend's gmeint/ Früschi Luft, täti dir 

guet, hend's gmeint/ Es sig halt ganz e andra Wind wo wäiht/ Das isch jetze halt so. 

 

Aha, aha mm hm so so/ Göschene-Airolo, momoll ich lose scho no, so halbägs zue/  

Aha, aha mm hm so so/ Göschene-Airolo, momoll ich maches de scho so/ 

 irgendwenn chum ich dezua 

 

 

S'isch nur e Sach vo es paar Sekunde/ Villicht e Monät, sicher nächschte Summer/ 

Fahn ich denn ah, s'isch höchschti Zyt/ Nomal danke für de Tipp 

 

Aha, aha mm hm so so/ Göschene-Airolo, momoll ich lose scho no, so halbägs zue/  

Aha, aha mm hm so so/ Göschene-Airolo, momoll ich maches de scho so/  

irgendwenn chum ich dezua Aha, aha mm hm so so 

 

 

 
 


